
vAsudevAShTakaM

ವಾಸುದೇವಾಷ್ಟಕಂ

by Shri Narayanaguru

..ಅಥ ಶ್ರೀ ವಾಸುದೇವಾಷ್ಟಕಂ ..

ಶ್ರೀವಾಸುದೇವ ಸರಸೀರುಹಪಾಂಚಜನ್ಯಕೌಮೋದಕೀಭಯನಿವಾರಣಚಕ್ರಪಾಣೇ
.

ಶ್ರೀವತ್ಸವತ್ಸ ಸಕಲಾಮಯಮೂಲನಾಶಿನ್ಶ್ರೀಭೂಪತೇಹರಹರೇ ಸಕಲಾಮಯಂ
ಮೇ .. 1..

ಗೋವಿಂದಗೋಪಸುತ ಗೋಗಣಪಾಲಲೋಲಗೋಪೀಜನಾಂಗಕಮನೀಯನಿಜಾಂಗಸಂಗ
.

ಗೋದೇವಿವಲ್ಲಭಮಹೇಶ್ವರಮುಖ್ಯವಂದ್ಯ ಶ್ರೀಭೂಪತೇಹರಹರೇ ಸಕಲಾಮಯಂ
ಮೇ .. 2..

ನೀಲಾಳಿಕೇಶ ಪರಿಭೂಷಿತಬರ್ಹಿಬರ್ಹ ಕಾಳಾಂಬುದದ್ಯುತಿಕಳಾಯಕಳೇಬರಾಭ .

ವೀರ ಸ್ವಭಕ್ತಜನವತ್ಸಲ ನೀರಜಾಕ್ಷ ಶ್ರೀಭೂಪತೇ ಹರ ಹರೇ ಸಕಲಾಮಯಂ ಮೇ
.. 3..

ಆನಂದರೂಪಜನಕಾನಕಪೂರ್ವದುಂದುಭ್ಯಾನಂದಸಾಗರಸುಧಾಕರಸೌಕುಮಾರ್ಯ
.

ಮಾನಾಪಮಾನಸಮಮಾನಸರಾಜಹಂಸಶ್ರೀಭೂಪತೇಹರಹರೇ ಸಕಲಾಮಯಂ
ಮೇ .. 4..

ಮಂಜೀರಮಂಜುಮಣಿಶಿಂಜಿತಪಾದಪದ್ಮ ಕಂಜಾಯತಾಕ್ಷ ಕರುಣಾಕರ ಕಂಜನಾಭ
.

ಸಂಜೀವನೌಷಧ ಸುಧಾಮಯ ಸಾಧುರಮ್ಯ ಶ್ರೀಭೂಪತೇ ಹರ ಹರೇ
ಸಕಲಾಮಯಂಮೇ .. 5..

ಕಂಸಾಸುರದ್ವಿರದ ಕೇಸರಿವೀರ ಗ಼ೋರವೈರಾಕರಾಮಯವಿರೋಧಕರಾಜ ಶೌರೇ .

ಹಂಸಾದಿರಮ್ಯ ಸರಸೀರುಹಪಾದಮೂಲ ಶ್ರೀಭೂಪತೇ ಹರ ಹರೇ ಸಕಲಾಮಯಂ
ಮೇ .. 6..

ಸಂಸಾರಸಂಕಟವಿಶಂಕಟಕಂಕಟಾಯ ಸರ್ವಾರ್ಥದಾಯ ಸದಯಾಯ
ಸನಾತನಾಯ .

ವಾಸುದೇವಾಷ್ಟಕಂ

ಸಚ್ಚಿನ್ಮಯಾಯ ಭವತೇ ಸತತಂ ನಮೋಽಸ್ತು ಶ್ರೀಭೂಪತೇ ಹರ ಹರೇ
ಸಕಲಾಮಯಂಮೇ .. 7..

ಭಕ್ತಪ್ರಿಯಾಯಭವಶೋಕವಿನಾಶನಾಯಮುಕ್ತಿಪ್ರದಾಯಮುನಿವೃಂದನಿಷೇವಿತಾಯ
.

ನಕ್ತಂ ದಿವಂ ಭಗವತೇ ನತಿರಸ್ಮದೀಯಾ ಶ್ರೀಭೂಪತೇ ಹರ ಹರೇ ಸಕಲಾಮಯಂ
ಮೇ .. 8..

..ಇತಿ ಶ್ರೀ ನಾರಾಯಣಗುರುವಿರಚಿತಂ ವಾಸುದೇವಾಷ್ಟಕಂ ಸಂಪೂರ್ಣಂ ..

Shri Narayanaguru is believed to have chanted this stotram

spontaneously after receiving a darsanam of Lord Krishna.

